
( ৩৩ )





প্ৰেমে নিবিচাৰে বিৰহ-মিলন,

বিচাৰে মাথোন বুকুৰ সুৰ,

প্ৰেমৰ কাষত জগতখনেই

যাউতিযুগীয়া অলকাপুৰ।




( ৩৪ )





সেই সুৰৰেই ধ্বনি শুনি শুনি

আপোন বুকুৰ ঢালি দি বোল,

চিৰ-বিৰহিনী, তথাপি ফুলিছে

ৰঙা মদাৰৰ ৰাঙলী ফুল।






( ৩৫ )





সেই সুৰৰেই সুৰ লাগি লাগি

জাকেৰে জোনাকী পৰুৱা উৰে,

নিঠুৰ হিয়াতো চেনেহ ঢালি দি

নিশা এন্ধাৰত নিৰলে ফুৰে!







[ ৩৪ ]

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

